
U skladu sa ¢lanom IV.B.3.7.c) (Ill) Ustava Federacije Bosne i Hercegovine, a u vezi sa ¢l.
176., 178. i 179. Poslovnika Predstavni¢kog doma Parlamenta Federacije BiH (,Sluzbene novine
Federacije BiH®, br. 69/07, 2/08 i 26/20) i ¢l. 169., 171. i 172. Poslovnika o radu Doma naroda
Parlamenta Federacije BiH (,Sluzbene novine Federacije BiH*, br. 27/03, 21/09 i 24/20), radi
razmatranja i usvajanja, dostavliam Vam PRIJEDLOG ZAKONA O POTICANJU RAZVOJA
MALE PRIVREDE, koji je utvrdila Vlada Federacije Bosne i Hercegovine na 19. sjednici, odrzanoj

07.11.2023. godine.

Prijedlog zakona se dostavlja na sluzbenim jezicima i pismima Federacije

Hercegovine.

S postovanjem,

Prilog u printanoj i elektronskoj formi (CD):
- Prijedlog zakona na bosanskom jeziku,

- lzvjestaj o obavljenoj javnoj raspravi o Nacrtu zakona o poticanju razvoja male privrede

- Izjava o uskladenosti,
- Obrazac broj 2 i
- Obrazac IFP DA.

FEDERCIJA BOSNE | HERCEGOVINE

ZAKON O POTICANJU RAZVOJA MALE PRIVREDE

Sarajevo, novembar 2023. godine

PRIJEDLOG



— ZAKON-O-POTICANJU RAZVOJA MALE PRIVREDE -

POGLAVLJE | - OPSTE ODREDBE

Clan 1.
(Predmet Zakona)
Ovim Zakonom se ureduiju principi poticanja male privrede u Federaciji Bosne i Hercegovine,
poticajne mjere, strategija razvoja male privrede, akcioni plan, program poticaja i njegovo
provodenje, Vije¢e za poticanje razvoja male privrede i nadzor.

Clan 2.
(Subjekti male privrede)

(1) Subjekti male privrede, u smislu ovog zakona, su fizicka i pravna lica, koja trajno obavljaju
dopustene djelatnosti radi ostvarivanja dohotka odnosno dobiti, ukljuéujuci
samozaposljavanje i porodi¢ne poslove povezane sa zanatom i drugim djelatnostima,
registrovani kod nadleznog organa, bez obzira na oblik organizovanja i koji:

a) su samostalni u poslovaniju,

b) zaposljavaju prosjecno godisnje manje od 250 osoba:

c) ostvaruju ukupni godisnji prihod do 97.790.000,00 KM ili imaju vrijednost poslovne
imovine do 84.099.400,00 KM

(2) U skladu sa odredbama ovoga zakona, strani ulagaci imaju ista prava i obaveze kao i
drzavljani Bosne i Hercegovine.

Clan 3.
(Samostalnost u poslovanju)
Samostalnost u poslovaniju iz élana 2. stav (1), tacka a) ovog zakona postoji kada drugo fizicko
ili pravno lice, koja ne ispunjava uslove iz &lana 2. ovog zakona, pojedinacno ili zajedni&ki, nije
viasnik kapitala vise od 25 % u subjektu male privrede, kao i ukoliko:

a) ucesce u vlasnistvu u subjektu male privrede ima investicioni fond ili javni sektor, pod
uslovom da to u¢esce pojedinaéno ili zajedni&ki nije vec¢e od 50 %;

b) ucesca u viasnistvu subjekta male privrede nije moguce utvrditi, te se na osnovu posebne
izjave utvrduje da druga fizicka ili pravna lica koja ne ispunjavaju uslove iz &lana 2. ovog
zakona, pojedinacno ili zajednicki, nisu viasnici kapitala viSe od 25 % u subjektu male
privrede.

Clan 4.
(Zaposlenici)

(1) Zaposlenici subjekata male privrede su radnici, radnici zaposleni u supsidijarim
drustvima, vlasnici, ¢lanovi uprave i partneri koje se bave redovnom djelatnosti u datom
subjektu.

(2) Broj zaposlenih iz Elana 2. stav (1), tagka b) ovog zakona odgovara prosjeénom broju
osoba zaposlenih na puno radno vrijeme kod predmetnog subjekta ili u njegovo ime tokom
cijele referentne godine.

(3) Broj zaposlenih se odreduje na osnovu ostvarenih godisnjih jedinica rada zaposlenih sa
punim i skra¢enim radnim vremenom, izuzev vremena provedenog na porodiljskom
odsustvu i vremena provedenog u statusu pripravnika, u koji ne ulaze u&enici, studenti i
volonteri ukljuéeni u struénu obuku odgovarajué¢im ugovorom.



Clan 5.
. SR (Podjela subjekata male privrede)

(1) Subjektl male privrede, u smislu ovog zakona, dijele se na:
a) Mikro subjekte male privrede - fizicka i pravna lica koja zaposljavaju prosjeéno

godiSnje manje od 10 osoba i Ciji je ukupni godiSnji prihod ili ukupna vrijednost
poslovne imovine na kraju poslovne godine manja od 3.911.600,00 KM;

b) Male subjekte male privrede - fizi¢ka i pravna lica koja zaposljavaju prosjecno godisSnje
manije od 50 osoba i €iji je ukupni godisnji prihod ili ukupna vrijednost poslovne imovine
na kraju poslovne godine manja od 19.558.000,00 KM;

c) Srednje subjekte male privrede - fizitka i pravna lica koja zapoSljavaju prosjecno
godi$nje manje od 250 osoba i ¢iji je ukupni godisnji prihod maniji od 97.790.000,00
KM ili gija je ukupna vrijednost poslovne imovine na kraju poslovne godine manja od
84.099.400,00 KM.

(2) Podaci o prosjeénom broju zaposlenih i finansijski pokazatelji utvrduju se na osnovu
posljednjeg godiSnjeg obraéunskog perioda.

(3) Subjekt koji nema usvojen zavrsni racun ili periodi€éni obradun se razvrstava na osnovu
podataka odredenih procjenom institucije nadleZne za tu vrstu statistike izvrSenom u toku
finansijske godine.

(4) U sluéaju da, zbog sukoba kriterija broja zaposlenih sa finansijskim pokazateljima iz stava
(1) ovog &lana, nije jasno u koju od postojecih kategorija spada subjekt male privrede,
odlucujuci kriterij je broj zaposlenih.

Clan 6.
(Informacioni sistem subjekata male privrede i upravijanje poticajima)

(1) Federalno ministarstvo razvoja, poduzetnistva i obrta Federacije Bosne i Hercegovine (u
daljnjem tekstu: Ministarstvo) uspostavlja Informacioni sistem subjekata male privrede i
upravijanja poticajima (u daljnjem tekstu: Informacioni sistem) radi planiranja, provodenja,
praéenja i vrednovanja mjera i instrumenata poticanja razvoja male privrede i ocjene
privrednih ucinaka.

(2) Ministarstvo od Finansijsko-informatike agencije, Federalne porezne uprave, Federalnog
zavoda za statistiku i nadleznih registara subjekata male privrede po sluzbenoj duznosti
prikuplia podatke potrebne za praéenje i vrednovanje mijera i instrumenata poticanja
razvoja male privrede.

(3) Uspostavljanje, vodenje i na¢in rada Informacionog sistema ureduje se Pravilnikom kojeg
donosi federalni ministar razvoja, poduzetnistva i obrta (u daljnjem tekstu: ministar).

POGLAVLJE Il - PRINCIPI POTICANJA MALE PRIVREDE | POTICAJNE MJERE

Clan 7.
(Osnovni principi)
Osnovni principi za izradu pojedinacnih propisa i dokumenata predvidenih u poglaviju lll ovog
zakona, kao i drugih politika kojima se ureduje i poti€e razvoj male privrede, su:
a) podrska razvoju poduzetnickog okruZenja i integriranju poduzetniStva u obrazovni
sistem,
b) omoguéavanje jednakih prilika za otpoéinjanje poslovanja, ukljuuju¢i poduzetnike koji
nisu uspjeli u prethodnom pokusaju,
c) dono3enje propisa i kreiranje institucionalnog okvira koji doprinose ekonomicnijem
poslovanju i konstantnom rastu subjekata male privrede,
d) uspostavijanje brzog i efikasnog nacina registracije i omogucavanje elektronske
komunikacije sa nadleznim organima,



e) poboljSanje usluga podrske MSP-u i povec¢anje dostupnosti instrumenata javnih nabavki
———idrZzavne pomoci za subjekte male privrede, e .

f) olak$avanje pristupa finansijskim sredstvima za subjekte male privrede,

g) podrska uskladivanju poslovanja sa medunarodnim standardima radi podizanja
konkurentnosti subjekata male privrede na inostranim trZistima,

h) podrSka unapredivanju vjestina i inovacija, te povezivanju subjekata male privrede sa
obrazovnim i nau¢no-istrazivackim institucijama i organizacijama,

i) podrSka subjektima male privrede da iskoriste ekoloSke izazove kao poslovne prilike i
razviju odrzivo energetsko upravljanje za o¢uvanje okolisa,

j) podrska subjektima male privrede da bolje iskoriste prilike na rastu¢im globalnim
trzistima.

Clan 8.
(Poticajne mjere)
Poticajne mjere za pobolj$anje konkurentnosti male privrede realizuju se kroz:

a) kreditiranje subjekata male privrede pod povoljnijim uslovima i subvencioniranje kamata
po preuzetim kreditima,

b) uvodenje medunarodnih standarda radi lakSeg pristupa EU i drugim trZistima,

c) davanje pomoéi za pokretanje poslovanja, pove¢anje zapo$ljavanja, struéno i
poduzetnicko obrazovanje, prekvalifikaciju i dokvalifikaciju,

d) davanje pomoéi za uGestvovanje na sajmovima i specijaliziranim izlozbama u zemlji i
inostranstvu,

e) organiziranje i poticanje mreZe institucija koje svojim programima potiCu rast i razvoj
male privrede,

f) davanje poticaja za povezivanje subjekata male privrede i druge oblike udruZivanja radi
zajednickog nastupa na trzistu,

g) promocija poduzetnistva i poticanje razvoja poduzetnistva ciljnih grupa,

h) davanje pomodéi za istraZivanje, razvoj i primjenu inovacija te uvodenje savremenih
tehnologija,

i) davanje pomoéi u edukaciji, promociji i nabavci opreme i alata za djelatnosti starih i
tradicionalnih zanata i domace radinosti,

j) druge aktivnosti za ostvarenje cilieva male privrede.

Clan 9.
(Obaveza uskladivanja svih poticajnih mjera sa propisima o sistemu drZavne pomo¢i)
Poticajne mijere iz ovoga zakona koje predstavijaju drzavnu pomo¢ dodijeljivat ¢e se u skladu
sa propisima o drzavnoj pomogi.

POGLAVLJE lll - STRATEGIJA RAZVOJA MALE PRIVREDE, AKCIONI PLAN, PROGRAM
POTICAJA, PROVODPENJE PROGRAMA POTICAJA | SUBJEKTI
PROVODENJA POTICAJNIH MJERA

Clan 10.
(Strategija razvoja male privrede)

(1) Strategija razvoja male privrede u Federaciji Bosne i Hercegovine (u daljnjem tekstu:
Strategija) je sveobuhvatan dokument sa osnovnim cilievima, mjerama i nosiocima
dugoro¢noga razvoja male privrede.

(2) Ministarstvo u saradnji sa subjektima iz ¢lana 15. ovog zakona utvrduje i priprema
osnovne elemente za izradu Strategije koji su uskladeni sa principima razvoja male
privrede iz &lana 7. ovog zakona najkasnije Sest mjeseci prije isteka postojeceg strateSkog
dokumenta.



(3) Strategijom se utvrduju:
a) smjemice razvoja male privrede, -
b) mijere i programi razvoja male privrede,
c) nosioci realizacije Strategije,
d) rokovi za izradu akcionog plana i realizaciju mjera,
e) visina i izvori sredstava potrebnih za realizaciju Strategije,
f) pokazatelji uspjeSnosti,
g) pracenje i nadzor nad realizacijom pojedinih mjera i
h) izvjestavanje o realizaciji.
(4) Strategiju donosi Parlament Federacije Bosne i Hercegovine, na prijedlog Viade
Federacije Bosne i Hercegovine (u daljnjem tekstu: Vlada Federacije).

Clan 11.
(Akcioni plan)

(1) Na osnovu Strategije, Ministarstvo donosi Akcioni plan za realizaciju Strategije za period
od tri godine.

(2) Akcioni plan sadrzi objektivno mjerljive pokazatelije za izvrSenje po svim predvidenim
aktivnostima, rokove i nadleznost za pra¢enje i izvjeStavanje.

(3) Ministarstvo u saradnji sa subjektima iz €lana 15. ovog zakona prati realizaciju Strategije
u skladu sa stavom (2) ovog ¢lana, analizira stanje u oblasti male privrede i izvjeStava
Vladu Federacije posredstvom godiSnjeg izvjestaja o realizaciji Strategije.

Clan 12.
(Program poticaja)

(1) Ministarstvo, na osnovu Strategije iz ¢lana 10. i Akcionog plana iz ¢lana 11. ovog zakona,
politike Vlade Federacije i u skladu sa analizom stanja u oblasti male privrede, predlaze
Program poticaja za razvoj male privrede u Federaciji Bosne i Hercegovine (u daljnjem
tekstu: Program) za svaku kalendarsku godinu.

(2) Program usvaja Vlada Federacije, na prijedlog Ministarstva, najkasnije u roku od 60 dana
od dana stupanja na snagu Zakona o izvrSavanju BudZeta Federacije Bosne i
Hercegovine. Program obavezno sadrzi pregled stanja i trendove u oblasti male privrede,
kao i cilieve i mjere u razvoju male privrede koji se realizuju kroz razvojne projekte.

(3) Razvojni projekti obavezno sadrze nazive projekta, visinu sredstava potrebnih za
realizaciju projekta, posebne ciljeve, kriterije, korisnike sredstava, projekciju Zeljenog
stanja na kraju perioda obuhva¢enog projektom, rokove realizovanja, pokazatelje,
pracenje i vrednovanije.

Clan 13.
(Provodenje Programa)

(1) Provodenje Programa vrsi se prema posebnom postupku kojeg pravilnikom propisuje
ministar.

(2) Pravilnik obavezno sadrzi:

a) metodologiju rada, kojom se osigurava javnost rada

b) uslove za izbor korisnika sredstava u provedbi Programa

c) obavezu i rok definisanja i uredenja odnosa odgovarajuéim pravnim aktom izmedu
nositelja planiranih mjera iz Programa i korisnika sredstava u provedbi Programa

d) nacin izvjeStavanja i pracenja provedbe Programa, uskladen sa procedurom pracenja
realizacije Programa rada Vlade Federacije.

(3) Odluku o dodjeli sredstava za realizaciju Programa donosi Vlada Federacije na prijedlog
ministra. Protiv navedene odluke nije dozvoljena Zalba, ali se moze pokrenuti upravni spor
koji ne odlaZe njeno izvrSenje.

(4) U cilju provedbe Programa korisnici sredstava iz ¢lana 12. stav (3) su obavezni:



a) dodijeljena poticajna sredstva koristiti u skladu sa namjenom i uslovima utvrdenim
~ pravnim aktom iz stava(2)tacka c) ovog ¢lana, - - — -
b) pridrzavati se ugovorenih rokova za realizaciju projekta, :
c) pridrzavati se rokova za izvjeStavanje o realizovanju preuzetih obgvez,a. e
(5) U sluéaju neispunjavanja uslova iz stava (4) tacka a) ovog ¢lana donugt ce se rjiesenje o
povratu dodijeljenih poticajnih sredstava protiv kojeg nije dozvoljena Zalba, ali se moze
pokrenuti upravni spor koji ne odlaZe izvr§enje rieSenja.

Clan 14.
(Finansijska sredstva)

(1) Finansijska sredstva za provodenje Programa osiguravaiju se u BudZetu Federacije Bosne
i Hercegovine (u daljnjem tekstu: BudZet) za svaku kalendarsku godinu.

(2) Visina finansijskih sredstava iz stava (1) ovog &lana za svaku kalendarsku godinu iznosi
minimalno 0,7% prihoda BudZeta umanjenog za doprinose penzijsko/invalidskog
osiguranja te namjenske i razgraniene prihode i donacije.

(3) Odredbe iz stava (2) ovog &lana neée vaziti u sluéaju proglasenja stanja prirodne ili druge
nesrece na teritoriju Federacije te uslijed finansijskih poremecaja koji su doveli do
znacajnog pada prihoda i primitaka BudzZeta.

(4) Osim navedenih sredstava, iz stava (2) ovog ¢lana, mogu se koristiti i raspoloZiva razvojna
sredstva iz medunarodnih i drugih izvora.

Clan 15.
(Subjekti provodenja poticajnih mjera)
Subjekti provodenja poticajnih mjera u smislu ovog zakona su:

a) Vlada Federacije i viade kantona,
b) Ministarstvo
c) jedinice lokalne samouprave,
d) privredne i obrtni¢ke komore,
e) poduzetnike potporne institucije i udruzenja poduzetnika koji svojim aktivnostima poticu

razvoj sektora male privrede,
f) obrazovne institucije.

Clan 16.
(Obaveze subjekata provodenja poticajnih mjera)

(1) Subjekti iz ¢lana 15. ovog zakona predlazu poticajne mjere i razvojne projekte iz svoje
nadleznosti, u skladu sa aktuelnim stanjem u sektoru male privrede, neposredno sprovode
aktivnosti i mjere za koje su zaduZeni Strategijom, prate i izvje$tavaju Ministarstvo o
postignutim rezultatima.

(2) Subjekti koji pruzaju podrsku razvoju male privrede obavezni su da, na zahtjev
Ministarstva, dostave traZene informacije i podatke iz svoje resorne nadleznosti koji su u
vezi sa razvojem male privrede.

Clan 17.
(Pracenje i vrednovanje)
(1) Ministarstvo prati i vrednuje poticajne politike koje su u njegovoj nadleznosti.
(2) Ministarstvo prati ispunjavanje ugovorenih obaveza i ostvarivanja postavijenih ciljeva u
skladu sa Programom.
(3) Ministarstvo priprema lzvjestaj o vrednovanju poticajnih politika i dostavija Viadi
Federacije na usvajanje.



POGLAVLJE IV - VIJECE ZA POTICANJE RAZVOJA MALE PRIVREDE

Clan 18.
(Vije€e za poticanje razvoja male privrede) 3
Vije¢e za poticanje razvoja male privrede (u daljnjem tekstu: Vijece) je savjetodavno tijelo
Vlade Federacije, koje prati stanje u oblasti MSP u cilju unapredivanja njenog razvoja.

Clan 19.
(Zadaci Vijeca)
Zadaci Vijeéa su da:

a) poticanje promocije i principa razvoja male privrede,

b) analiziranje poslovnog okruZenja i predlaganje Vladi Federacije pravaca razvoja MSP-a
i potrebne politike, mjere, planove i programe za njihovo sprovodenje,

c) razmatranje efekata poduzetih mjera na sprovodenju principa razvoja MSP,

d) analiziranje zakonskih i podzakonskih akata koji imaju uticaj na subjekte male privrede i
davanje svojih prijedloga i sugestija u postupku donosenja istih,

e) davanje prijedloga i sugestija o neophodnim finansijskim poticajima u skladu sa
strateSkim dokumentima,

f) iniciranje i pomaganje aktivnosti na unapredivanju saradnje izmedu privatnog i javnog
sektora u oblasti MSP-a,

g) dono$enje poslovnika o svom radu kojim se defini$e nadin rada obaveze &lanova Vijeéa,

h) jednom godisnje podnositi Vladi Federacije izvjestaj o svom radu i

i) razmatrati i druga pitanja od znadaja za oblast MSP-a.

Clan 20.
(Sastav i nacin rada Vijeéa)

(1) VijeCe se sastoji od 12 &lanova koje imenuje Vlada Federacije na period od &etiri godine.

(2) Vijece Cini po jedan predstavnik: Ministarstva, Federalnog ministarstva energije, rudarstva
i industrije, Federalnog ministarstva trgovine, Federalnog ministarstva okolia i turizma,
Federalnog ministarstva obrazovanja i nauke, Privredne komore Federacije, Obrtnicke
komore Federacije, UdruZenja poslodavaca i &etiri predstavnika MSP i to po dva na
prijedlog Privredne komore Federacije i Obrtni¢ke komore Federacije.

(3) Predstavnici institucija, organizacija i struéna lica mogu, po pozivu, uéestvovati u radu
Vije¢a, ali bez prava glasa.

(4) Predsjednika i zamjenike predsjednika biraju &lanovi Vijece.

(5) Clanovi Vijeée ne primaju naknadu za svoj rad.

(6) Administrativne i struno - tehnicke poslove za potrebe Vijeéa obavija Ministarstvo.

Clan 21.
(Procjena ucinaka propisa na razvoj male privrede)

(1) Procjena ucinaka propisa na razvoj male privrede (u daljnjem tekstu: MSP test)
podrazumijeva postupak analize i ocjene pozitivnih i negativnih uéinaka provedbenih
akata koje donosi Vlada Federacije, federalna ministarstva, federalne uprave i federalne
upravne organizacije kao nosioci izrade propisa kojima se blize ureduju odnosi za
provodenje zakona.

(2) MSP test provodi se u pripremi uredbi i pravilnika koji se donose na osnovu zakona u Cijoj
pripremi je provedena sveobuhvatna procjena uticaja, odnosno za koje se utvrdi
oCekivana vjerovatnost nastanka negativnog uéinka na razvoj male privrede, u skladu sa
propisima kojima se ureduje procjena uticaja propisa.

(3) Kriteriji za MSP test ukljuuju troS8ak primjene propisa u poslovanju subjekata male
privrede, privredni rezultat, konkurentnost, zaposljavanje i druge o&ekivane uéinke koji su
ocijenjeni znagajnim za razvoj male privrede.



(4) Ministarstvo u skladu sa propisima kojima se ureduje procjena uticaja propisa i uredbom
iz stava(5) ovog ¢€lana koordinira aktivnosti u provodenju-MSP testa. . St
(5) Vlada Federacije uredbom propisuje nagin provodenja, bliZze kriterije, metodologiju i
obrasce za provodenje MSP testa.

POGLAVLJE V - NADZOR

Clan 22.
(Nadzor nad primjenom zakona)
(1) Nadzor nad primjenom ovog zakona i propisa donesenih na osnovu njega vrsi
Ministarstvo.
(2) Inspekcijski nadzor nad provodenjem odredaba ovog zakona i propisa donesenih na
osnovu njega vrie nadleZne inspekcije svaka u okviru svoje nadleZnosti.

Clan 23.
(Nadzor nad koriStenjem poticajnih sredstava)

(1) Ministarstvo vrSi nadzor nad koristenjem poticajnih sredstava prema posebnom postupku
propisanom pravilnikom iz €lana 13. stav (1) ovog zakona.

(2) U slu€aju utvrdenih nedostataka u koridtenju dodijeljenih poticajnih sredstava, korisnik je
duzan vratiti dodijeljena poticajna sredstva uve¢ana za iznos zakonske zatezne kamate,
o ¢emu Ministarstvo donosi posebno rjeSenje protiv kojeg nije dopustena zalba, ali se
mozZe pokrenuti upravni spor tuzbom kod nadleZznog suda.

(3) Korisniku poticajnih sredstava kojem je nareden povrat sredstava ili je u&inio povredu neke
druge ugovorne obaveze moze se zabraniti koristenje poticajnih sredstava u periodu od 5
godina od dana konacnosti rjeSenja o povratu sredstava iz stava (2) ovog ¢lana, odnosno
od dana kada je ugovorna obaveza trebala biti ispunjena, o &emu Ministarstvo donosi
posebno rjeSenje protiv kojeg nije dopustena Zalba, ali se moZe pokrenuti upravni spor
tuzbom kod nadleznog suda.

POGLAVLJE VI - KAZNENE ODREDBE

Clan 24.
(Prekrsaj korisnika sredstava zbog nenamjenskog koristenja sredstava)

(1) Novéanom kaznom u iznosu od 1.000,00 KM do 10.000,00 KM kaznit ¢e se za prekrsaj
korisnik sredstava - pravna osoba ako nenamijenski koristi dodijeliena sredstva u
realiziranju mjere razvoja (€lan 13. stav (4) tatka a) ovog zakona).

(2) Nov€anom kaznom u iznosu od 500,00 KM do 2.000,00 KM kaznit ée se i odgovorna
osoba u pravnoj osobi za prekrsaj iz ovog &lana.

(3) Za prekrsaj iz stava (1) ovog &lana kaznit ée se fizitka osoba - korisnik sredstava
novéanom kaznom u iznosu od 500,00 KM do 1.500,00 KM.

Clan 25.
(Prekrsaj korisnika sredstava zbog nekoristenja sredstava u odredenom roku)
(1) Novéanom kaznom u iznosu od 500,00 KM do 5.000,00 KM kaznit ée se za prekrsaj

korisnik sredstava - pravna osoba, ako:

a) ne realizira projekat u roku utvrdenom posebnim aktom (&lan 13. stav (4). tacka b)
ovog zakona);

b) ne izvijesti o realiziranju preuzetih obaveza u roku utvrdenom posebnim aktom (¢lan
13. stav (4) tacka c) ovog zakona).



(2) Nov&anom kaznom u iznosu od 300,00 KM do 1.500,00 KM kaznit ¢e se i odgovorna
—————osoba u pravnoj osobi za prekrsaj iz ovog ¢lana.— - —

(3) Za prekrSaj iz stava (1) ovoga ¢lana kaznit ¢e se fizicka osoba - korisnik sredstava

novéanom kaznom u iznosu od 200,00 KM do 1.000,00 KM.

Clan 26.
(Pokretanje prekrSajnog postupka)
Zahtjev za pokretanje prekr$ajnog postupka za prekrsaje iz ¢l. 24. i 25. ovog zakona podnosi
Ministarstvo.

POGLAVLJE VII - PRELAZNE | ZAVRSNE ODREDBE

Clan 27.
(Odredba o zabrani diskriminacije)

(1) U postupcima propisanim ovim zakonom i propisima donesenim na osnovu ovog zakona,
promoviSe se princip jednakih Sansi, te se zabranjuje svaki oblik diskriminacije, nasilja i
uznemiravanja na osnovu spola, jezika, nacionalne pripadnosti, vjeroispovijesti, socijalnog
porijekla, obrazovanja, imovnog stanja, politi¢kog ili drugog uvjerenja, odnosno osnova.

(2) Gramaticki izrazi upotrijeblieni u ovom zakonu za oznacavanje muskog ili Zenskog roda
podrazumijevaju oba spola, osim kada je svrha ovog zakona drugadija.

Clan 28.
(Rok za donosenje podzakonskih akata)
Vlada Federacije ¢e u roku od 90 dana od dana stupanja na snagu ovog zakona donijeti
uredbu iz Clana 21. stav (5), a ministar ¢e u roku od 90 dana od dana stupanja na snagu ovog
zakona donijeti pravilnike iz ¢lana 6. stav (3) i ¢lana 13. stav (1) ovog zakona.

Clan 29.
(Prestanak vaZenja zakona)
Danom stupanja na snagu ovog zakona, prestaje da vaZi Zakon o poticanju razvoja male
privrede (,Sluzbene novine Federacije BiH*, br. 19/06 i 25/09).

Clan 30.
(Stupanje na snagu)
Ovaj zakon stupa na snagu osmog dana od dana objavijivanja u ,SluZbenim novinama
Federacije BiH".



OBRAZLOZENJE

PRIJEDLOGA ZAKONA O POTICANJU RAZVOJA MALE PRIVREDE

| - USTAVNOPRAVNI OSNOV

Ustavnopravni osnov za donoSenje ovog zakona sadrzan je u odredbi &lana lIl. 2. tacke b.),
koji je izmijenjen amandmanima VIII, LXXXIX i CVI Ustava Federacije Bosne i Hercegovine,
prema kojoj je u iskljucivoj nadleznosti Federacije Bosne i Hercegovine utvrdivanje privredne
politike.

Il - RAZLOZI ZA DONOSENJE

Visegodisnje iskustvo u primjeni Zakona o poticanju razvoja male privrede (,SluZbene novine
Federacije BiH", br. 19/06 i 25/09) pokazalo je da trenutna zakonska rieSenja u oblasti male
privrede utvrdena ovim zakonom imaju znagajne manjkavosti, zbog &ega se i pristupilo
studioznoj analizi i izradi novog zakona, kao propisa koji ¢e doprinijeti stvaranju ugodnog
poslovnog okruZenja za malu privredu kroz unapredenje regulatornog i institucionalnog okvira,
Cime Ce se omoguciti stvaranje kadrovske osnove za izradu strateskih dokumenata i akcionih
planova. Trenutno nepostojanje odgovaraju¢ih zakonskih rieSenja za posliedicu ima
umanjenje potencijala za privlaéenje sredstava iz EU fondova i drugih donatorskih fondova, a
Sto u konacnici direktno utiée na nisku stopu rasta subjekata male privrede i nisku stopu
otvaranja novih produktivnih radnih mjesta.

U prijedlog Zakona o poticanju razvoja male privrede inkorporisan je i postupak procjene
ucinaka propisa na subjekte male privrede.

Analiza ucinaka propisa ima veliki uticaj na: poticanje poslovnog okruZenja, jadanje
viadavine prava, zatitu okoliSa, zastitu ljudskih prava i osnovnih sloboda, utvrdivanje
problema i prepreka vezanih za poslovanje poduzetnika kao i otklanjanje istih, a narogito
jaCanje meduresorne saradnje u postupku izrade propisa, $to u konaé&nici ima za cilj stvaranje
pozitivnog i stabilnog poslovnog ambijenta.

lil - USKLADENOST PROPISA SA ZAKONODAVSTVOM EVROPSKE UNIJE

Nacrt je potpuno uskladen s propisima Unije. Postujuéi obavezu sadrzanu u Glavi VI, &an
76., te Glavi VIII, ¢lan 93. Sporazuma o stabilizaciji i pridruZivanju, obradivaé je prilikom
pripreme ovog prijedlog detaljno analizirao EU propise iz ove oblasti. Tako su u Nacrt Zakona
inkorporisana rieSenja predvidena Preporukom Komisije 2003/361/EZ o definiciji mikro, malih
i srednjih preduzec¢a od 06.05.2003. godine.

IV - PROVEDBENI MEHANIZMI | NACIN OSIGURANJA PROVEDBE

RjeSenja sadrzana u Prijedlogu Zakona o poticanju razvoja male privrede imaju za cilj da
znacajno doprinesu razvoju male privrede, povecanju stope otvaranja novih produktivnih
radnih mjesta, povecanju potencijala za privlaenje sredstava iz EU fondova i drugih
donatorskih fondova, kao i povec¢anju uginkovitosti sistema male privrede. Glavni cilj je
stvaranje poslovnog okruZenja koje ¢e povoljno uticati na stvaranje novih i razvoj postojeéih
subjekata male privrede, te njihovo stabilno i uspje3no poslovanje. Zakon predvida uslove i
naCin donosenja Strategije razvoja male privrede, donosenje akcionog plana, program
poticaja i naCin njegovog provodenja, te osnivanje Vije¢a za poticanje razvoja male privrede
kao savjetodavnog tijela koje ima zadatak da promovide znaéaj i principe poticanja razvoja
male privrede i podstiCe njihovu realizaciju, analizira rezultate poticajne politike, te podstice
aktivnosti na unapredivanju saradnje izmedu privatnog i javnog sektora u oblasti male
privrede.

V - EKONOMSKA OPRAVDANOST DONOSENJA PROPISA
Implementacija predloZenih zakonskih rieSenja je preduslov za stvaranje adekvatnog
poslovnog ambijenta u kome ¢e doéi do rasta broja subjekata male privrede i njihovog



povecanog uces¢a u ukupnom broju pravnih lica. Navedeno ima direktnu reperkusiju na
povecanje broja zaposlenih,—te povecanja konkurentnosti subjekata male privrede na
domacem i inostranom trZiStu. Institucionalni i regulatorni okvir predviden novim zakonskim
rieSenjima istovremeno stvara realnu pretpostavku izgradnje strateSkog okvira koji bi
omogucio racionalizaciju troSenja budZetskih sredstava.

VI - OBRAZLOZENJE PRAVNIH RJESENJA

Clan 1. definiSe predmet zakonske materije koja se regulie.

Clan 2. definise uslove koji moraju biti ispunjeni da bi se neko fizi€ko ili pravno lice smatralo

i subjektom male privrede.

Clan 3. definiSe samostalnost u poslovanju kao jedan od osnovnih uslova koje fiziéko ili

E pravno lice mora ispunjavati da bi se smatralo subjektom male privrede.

Clan 4. propisuje krug lica koja se smatraju osobljem subjekata male privrede, kao i na&in
utvrdivanja broja zaposlenih.

Clan 5. propisuje kategorizaciju subjekata male privrede na mikro, male i srednje subjekte

5 male privrede kao i taéno preciziranje uslova ove kategorizacije.

Clan 6. propisuje nacin uspostavijanja informacionog sistema subjekata male privrede i
upravljanja poticajima radi planiranja, provodenja, praéenja i vrednovanja mjera i
instrumenata poticanja razvoja male privrede i ocjene privrednih uginaka. Ove
aktivnosti se odnose na integraciju postoje¢eg Informacionog sistema registra malih
i srednjih preduzeca u Federaciji Bosne i Hercegovine (ISR MSP) i baze poticaja
Ministarstva, odnosno ne podrazumijeva uspostavu novog sistema zbog &ega nisu
potrebna dodatna finansijska sredstva.

Clan 7. utvrduje osnovne principe za izradu Strategije razvoja male privrede, akcionog plana,
te programa poticaja i drugih poticajnih politika.

Clan 8. utvrduje poticajne mjere za pobolj$anje konkurentnosti male privrede.

Clan 9. utvrduje obavezu uskladivanja svih poticajnih mjera sa propisima kojima je regulisan

} sistem drzavne pomogi.

Clan 10. reguliSe subjekte u ¢ijoj nadleZnosti je utvrdivanje i pripremanje Strategije razvoja

3 male privrede u Federaciji, njen sadrzaj i nagin donosenja.

Clan 11. utvrduje Akcioni plan i nadin njegovog donoSenja kao i obavezu podnosenja
godisnjeg izvjestaja Vladi Federacije o realizaciji Strategije.

Clan 12. propisuje proceduru dono$enja, nacin, uslove, sadrzaj i rok za usvajanje Programa

poticaja.

Clan 13. definise nadin provodenja Programa poticaja kao i sadrzaj pravilnika o postupku

E provodenja

Clan 14. reguliSe iznos i nacin obezbjedenja finansijskih sredstava za provodenje Programa
poticaja.

Clan 15. propisuje nosioce provodenja poticajnih mjera.

Clan 16. utvrduje obaveze nosilaca poticajnih mjera.

Clan 17. reguliSe nacin pracenja i vrednovanja poticajne politke od strane nadleznog

N ministarstva.

Clan 18. propisuje obavezu osnivanja Vijeéa za poticanje razvoja male privrede kao

; savjetodavnog tijela Ministarstva.

Clan 19. propisuje poslove koji su u nadleznosti Vijeéa, a koji imaju za cilj poticanje razvoja
male privrede.

Clan 20. utvrduje sastav Vijecéa, nacin izbora njegovih ¢lanova, imenovanje, mandat obavljanja

= poslova, kao i nacin rada.

Clan 21. propisuje postupak procjene ucinaka provedbenih akata, kroz analizu direktnih
uCinaka na subjekte male privrede u cilju odabira najpovoljnijeg zakonskog rieSenja.
Osnovni cilj ovog postupka je da se ispitaju svi aspekti uticaja propisa na subjekte
male privrede, kako bi se stvorila realna slika o njihovoj efikasnosti.



Clan 22. reguli§e nadzor nad primjenom ovog zakona i na osnovu njega donesenih propisa.
—Na-osnovu.oviadtenja iz ¢lana 15. Zakona o organizaciji-organa uprave u Federaciji —

Bosni i Hercegovine (,Sluzbene novine Federacije BiH*, broj 35/05) upravni nadzor
obuhvata nadzor nad zakonito$¢u upravnih i drugih akata koje donose organi uprave
a kojima se rjeSava u upravnim stvarima u upravnom postupku. Kako dodijela
poticajnih sredstava na osnovu Zakona o poticanju razvoja male privrede nije
upravna stvar jer se ista dodjeljuje na osnovu raspisanog javnog konkursa i
podnesenih prijava sa potrebnom dokumentacijom o dodjeli poticaja ne rjeSava se u
upravnom ve¢ u posebnom postupku, zbog toga nije ni predviden upravni nadzor
ve€ poseban postupak nadzora nad koriStenjem poticajnih sredstava.

Clan 23. Ovim &lanom je propisan poseban postupak u situaciji kada Ministarstvo vrsi nadzor
nad koriStenjem poticajnih sredstava, to je u skladu sa &lanom 3. Zakona o
upravnom postupku (,Sluzbene novine Federacije BiH", br. 2/98 i 48/99), kojim je
propisano da u upravnim oblastima za koje je federalnim zakonom propisan poseban
postupak, postupa se po odredbama toga zakona. Zbog toga je Poglavija V ovoga
prijedloga zakona, nosi naziv Nadzor, a ne Upravni nadzor. Nadzor podrazumijeva
kako inspekcijski tako i poseban postupak nadzora nad koriStenjem poticajnih
sredstava, postupak vracanja dodijeljenih poticajnih sredstava u sluéaju utvrdenih
nedostataka prilikom njihovog koristenja, kao i pravnu zastitu koja je na raspolaganiju
korisniku. Takoder se propisuje mjera zabrane koristenja poticajnih sredstva u
sluCaju kada je korisniku nareden povrat sredstava ili je uéinio povredu neke druge

g ugovorne obaveze.

Clan 24. propisuje novéane kazne za prekrsaje korisnika zbog nenamjenskog koristenja
sredstava. Raspon novéane kazne kreée se izmedu 500,00 KM i 10.000,00 KM
ovisno o vrsti prekrdaja i da li je korisnik fizi¢ko ili pravno lice. U sluaju kada je

: korisnik pravno lice, kazna se moZe izreéi i odgovornom licu u pravnom licu.

Clan 25. propisuje novéane kazne za prekriaje korisnika sredstava zbog nekoristenja

sredstava u odredenom roku. Raspon nov&ane kazne kreée se izmedu 200,00 KM
i 5.000,00KM ovisno o tome ko je korisnik sredstava. U slu€aju kada je korisnik

. pravno lice, kazna se moZe izreci i odgovornom licu u pravnom licu.

Clan 26. reguliSe nadleZnost za pokretanje prekrSajnog postupka.

Clan 27. promovige princip jednakih Sansi i posebno isti¢e zabranu diskriminacije i nasilja po

i bilo kojem osnovu, Stiteci tako osnovna prava i slobode kao temelj demokratije.

Clan 28. utvrduje rok za donosenje podzakonskih akata (Pravilnika o uspostavljanju, vodenju
i na€inu rada Informacionog sistema i Pravilnik za donosenje Programa poticaja od
strane ministra kao i rok u kojem ée Vlada Federacije donijeti Uredbu o provodenju

5 postupka procjene ucinaka propisa na razvoj male privrede.

Clan 29. propisuje prestanak vaZenja Zakona koji je trenutno na snazi

Clan 30. propisuje stupanje Zakona na snagu osmog dana od dana objavljivanja u ,Sluzbenim

novinama Federacije BiH".

VII - FINANSIJSKA SREDSTVA ZA PROVODENJE PROPISA

Za provodenje ovog zakona potrebno je osigurati sredstva iz BudZeta Federacije Bosne i
Hercegovine ¢ija visina iznosi minimalno 0,7% prihoda navedenog budZeta umanjenog za
doprinose penzijsko/invalidskog osiguranja te namjenske i razgrani¢ene prihode i donacije.



BOSNA | HERCEGOVINA BOCHA M XEPUETOBHHA

FEDERACLIA BOSNE 1 HERCEGOVINE QEAEPALMJIA BOCHE H XEPUEIOBHHE
FEHE MINISTARSTVO RAZVOJA, PODU. ZETNISTVA 1 BEHX MITHICTAPCTBO PAZRIIA, NOJVIETHMEITEA H
HRTA GEPTA

BOSNIA ANDHERZEGOVINA

FEDERATION OF BOSNIA AND HERZEGOVINA
FEII MINISTRY OF DEVELOPMENT,
ENTREPRENEURSHIP AND CRAFTS

Broj: 05-02-999/21
Mostar, 03.11.2023.godine

VLADA FEDERACIJE BOSNE | HERCEGOVINE
n/r dr.sci. Edita Kalajdzic, sekretar viade

PREDMET: Izvjestaj o ohavljenoj javnoj raspravi o Nacrtu zakona o poticanju razvoja
male privrede — dostavlja se

Po&tovana,

Parlament Federacije Bosne i Hercegovine, nakon razmatranja Nacrta Zakona o
poticanju razvoja male privrede na 4. redovnoj sjednici Zastupnitkog doma Parlamenta
Federacije Bosne i Hercegovine odrzanoj 10. i 11.09.2019. godine i na 6. redovnoj sjednice
Doma naroda od 29.07.2020. godine, je donio Zakljuéak, broj: 02-02-1314/20 od
29.07.2020. godine, kojim je prihvaéen Nacrt ovoga zakona, uz ocjenu da moZe posluziti
kao osnova za izradu Prijedloga zakona. Ujedno, zaduZena je Viada Federacije Bosne i
Hercegovine da organizira i provede javnu raspravu u trajanju od 90 dana.

Ministarstvo je poslalo dopis svim kantonalnim ministarstvima nadleznim za razvoj
privrede, Privrednoj komori Federacije Bosne | Hercegovine, Obrtnickoj komori Federacije
Bosne i Hercegovine, Udruzenju poslodavaca Federacije Bosne i Hercegovine i Savezu
opcina i gradova Federacije Bosne i Hercegovine i pozvalo sve zainteresovane da svoje
sugestije, primjedbe i prijedloge na tekst Nacrta zakona dostave u Ministarstvo.

Pomenuta javna rasprava o Nacrtu zakona o poticanju razvoja male privrede je otvorena
24.08.2020. godine i trajala je 90 dana od dana postavijanja teksta Nacrta zakona na web
stranicu Ministarstva.

U navedenom vremenskom periodu je pristigao odreden broj sugestija na usvojeni tekst
nacrta Zakona o poticanju razvoja male privrede. Vecina sugestija datih u Parlamentu
Federacije Bosne i Hercegovine u fazi usvajanja nacrta Zakona je usvojena i inkorporirana
u sadrzaj teksta nacrta ovog zakona, kao i sugestije i mislienja koja su pristigla nakon
provedene javne rasprave od strane resornih kantonalnih ministarstava, jedinica lokalne
samouprave, poduzetni€kih potpornih institucija, udruzenja poslodavaca i ostalih relevantnin
institucija.

Dodatno, Ministarstvo je organizovalo i okrugli sto na temu ,izrada Prijedloga Zakona o
poticanju razvoja male privrede®, koji se odrzao 31.05.2021. godine u zgradi Viade
Federacije Bosne i Hercegovine u Sarajevu. Na okruglom stolu su uéestvovali predstavnici
realnog sektora, kao irelevantne federalne institucije.

Sjedite: Anic Startevica b.b. §8000 Mostar (Flotel ERO) Tel: - 387 36 449-120, Fake: 449-122, 146
Wiy imrmpo.gov.ba

FEDERACI)A BOSNE 1 HERCEGOVINE DEIEPALLHJA BOCHE W XEPILEI'OBHHE
FRI MINISTARSTVG RAZY0IA, PODUZETNISTYVA 1 PEHN MHHNCTAPCTEO PAIBOIA, DOAVZETHUWTHA it
OBRTA OEPTA
BOSNIA AND HERZEGOVINA

FEDERATION OF BOSNIA AND HERZEGOVISA
FINU MINISTRY OF DES ELOPMENT,
ENTREPRENEURSHIP AND CRAFTS
Nakon toga Ministarstvo je dobilo dodatne primjedbe i sugestije koji su djelimiéno
inkorporirane u sadrzaj teksta kako bi doprinijeli kvalitetnijem prijediogu navedenog zakona.

S poStovanjem,
Minis‘ar g
i 77
- | ’ i
Vojin*Mijatovié * ~
Dostaviti:
-naslovu
-ala

Sjediie: Ame Star&eviza b.b. 88000 Mosior (Hoiel ERG) T 135552 457120, Faks: 4513506
YW Impo.zov.ha

OBRAZAC IZJAVE O FISKALNOJ PROCJENI

Obrazac IFP-DA

5 Potencljalne obaveze za
budzet

NAZIV

E 6. Fiskalni efekt na druge
nivoe vlasti

Budiet BiH, vanbudZetskl fondovl | korisnicl

Budiet Federacije Bosne | Hercegovine,
Federalnl vanbudtetski fondovl | korisnicl

Budiat kantona, vanbudiatski fondovi i
korisnicl

Budiet Bréko distrikta Bosne | Hercagovine

